
З А П И С Н И К

Од Триесет и втората седница
на Советот на Општина Гази Баба,

одржана на 15.11.2019 година

Седницата започна во 11,25 часот.

Седницата ја отвори и со неа раководеше Претседателот на Советот на
Општина Гази Баба - Тони Бојковски.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот на седницата присуствуваа: Градоначалникот на
Општина Гази Баба, претставници од општинската администрација и претставници
на подносители на материјали предмет на расправа и одлучување пред советот.

Пополнетиот евидентен лист е доказ за присуството на член на Советот на
седницата во тековниот месец.

**********
По Нацрт - Записникот од Триесеттата седница на Советот на Општина Гази

Баба:

Советот го усвои Записникот од Триесеттата седница на Советот на Општина
Гази Баба, со 23 гласа ''ЗА''.

**********
По Нацрт - Записникот од Триесет и првата седница на Советот на Општина

Гази Баба:

Член на Совет - д-р Сашо Кутлешовски (коалиција ''За подобра Македонија''):

Упати забелешка на неодговорени советнички прашања испратени по
електронски пат на 31.10.2019 година преку стручната служба до Градоначалникот
на Општина Гази Баба и побара до крајот на седницата истите да бидат одговорени.

Советот го усвои Записникот од Триесет и првата седница на Советот на
Општина Гази Баба, со 21 глас ''ЗА'' и 1 глас ''ВОЗДРЖАН''.

Претседател на Совет -Тони Бојковски:

Пред преминување на утврдениот дневен ред се обрати до советот во врска
со Предлог-Законот за постапување со бесправно изградени објекти. Се предложи
координација во рамките на советот во врска со ова прашање и доставување на
соодветна иницијатива до ЗЕЛС, се со цел во измените и дополнувањата на законот
да бидат опфатени и бесправните објекти во руралните средини а не само оние
опфатени со соодветни ДУП-ви.

Претседателот на совет истовремено го поздрави и склучувањето на
колективниот договор во Општина Гази Баба.

Градоначалник на Општина Гази Баба - Борис Георгиевски:
Истакна дека се поставија многу дилеми и сериозни прашања во врска со

текстот на Предлог-Законот за постапување со бесправно изградени објекти во однос
на состојбата во општината. Го информираше советот за вкупно 29 Предлог-ДУП кои
се во постапка, а чие донесување го детерминира и идниот развој на општината.

Во врска со колективниот договор истакна дека како Градоначалник никогаш
немал, нема ниту во иднина ќе има намера да се меша во синдикалното
организирање. Во врска со репрезентативноста на одреден синдикат, постои
пропишана законска процедура во МТСП чија комисија определува дали определен
синдикат има репрезентативност.

Член на Совет - Александар Трајковски (коалиција ''За подобра Македонија''):

Го поздрави склучувањето на колективниот договор во Општина Гази Баба и
упати сериозни забелешки на репрезентативноста на гранскиот синдикат на УПОЗ
како страна во склучениот колективен договор. Мнозинството од вработените во
општината ниту биле информирани дека се планира склучување на колективен
договор, ниту учествувале во неговата подготовка. Забелешката ја упати до
Градоначалникот, кој требал претходно на посебен состанок со вработените да ги
запознае со текстот на колективниот договор, како и политичкото влијание од
определена политичка партија во тој синдикат.

Член на Совет - Јорданчо Тодосиев (коалиција предводена од СДСМ):

Упати забелешка на распоредот на седење на советнициите од советничките
групи.

Претседател на Совет - Тони Бојковски:

Даде пауза од 10 минути (по сопствена оцена).

По паузата.

ПО ПРЕДЛОЖЕНИОТ ДНЕВЕН РЕД:

Претседател на Совет - Тони Бојковски:

За работата на седницата на Советот го предложи дневниот ред кој е
доставен со решението за свикување на седницата, со следните:

Предлози за дополнување на предложениот дневен ред:

Согласно извештајот од седницата на статутарно-правната комисија, бр.09-
4700/2 од 13.11.2019 година, се предлага предложениот дневен ред да биде
дополнет со следната точка:

12.Предлог - Одлука за примање и давање на трајно користење на движни ствари на
ООУ "Вера Јоциќ" - Скопје.

Согласно извештајот од седницата на комисијата за урбанизам, комунални
работи, сообраќај и заштита на животната средина, бр.09-4701/2 од 13.11.2019
година, се предлага предложениот дневен ред да биде дополнет со следната точка:

13.Предлог - Одлука за давање согласност на Одлуката за усвојување на Планот за
снабдување со вода за пиење во вонредни околности.

Предлогот за дополнување на предложениот дневен ред со точката ''12'' беше
ставен на гласање и усвоен со 24 гласа ''ЗА''.

Предлогот за дополнување на предложениот дневен ред со точката ''13'' беше
ставен на гласање и усвоен со 24 гласа ''ЗА''.

Претседателот на Советот констатираше дека точките ''12'' и ''13'' се составен
дел на предложениот дневен ред.

Член на Совет - Александар Трајковски (коалиција ''За подобра Македонија''):

Даде поддршка на предлогот на советникот Дејан Димитровски (коалиција
предводена од СДСМ) од претходната седница за организирање на посебна седница
на советот и истовремено предложи предложениот дневен ред да биде дополнет со
следната точка:

14.Расправа околу загадувањето на амбиенталниот воздух во Општина Гази Баба.

Предлогот за дополнување на предложениот дневен ред со точката ''14'' беше
ставен на гласање и усвоен со 25 гласа ''ЗА''.

Претседателот на Советот констатираше дека точката ''14'' е составен дел на
предложениот дневен ред.

Предлози за изменување на предложениот дневен ред:

Член на Совет - Андреа Најденовски (коалиција ''За подобра Македонија''):

Во име на советничката група на ВМРО-ДПМНЕ и Коалицијата ''За подобра
Македонија'' предложи точката ''11'' - ''Предлог - Одлука за донесување на Детален
урбанистички план за Градска четврт СИ 08, Блок 03, Општина Гази Баба - Скопје''
да се симне од предложениот дневен ред.

Образложение на причините:

Идентични како и на Триесеттата седница односно постоење на дилеми кај
советничката група по однос на одредени прашања поврзани со предложениот ДУП.

Градоначалник на Општина Гази Баба - Борис Георгиевски:
Во врска со загадувањето на амбиенталниот воздух, го информираше советот

за престојните активности на општината во координација со Град Скопје и
надлежните органи на државната управа во формирање на тимови за постојана 24-
часовна контрола на терен, врз основа на акционен план.

Во понатамошниот тек на дискусијата во расправата учествуваа:
Претседателот на Совет - Тони Бојковски и членовите на советот Дејан Димитровски
(коалиција предводена од СДСМ), Андреа Најденовски (коалиција ''За подобра
Македонија'') и м-р Мартин Ристов (коалиција предводена од СДСМ).

Претседател на Совет -Тони Бојковски:

Пред ставање на предлогот за симнување на точка 11 од предложениот
дневен ред на гласање, укажа на одредбите од член 39 став (1) од ЗПУП, каде е
наведено следното:

''Градоначалникот на општината, општината во Градот Скопје и Градот Скопје
е должен најдоцна три работни дена по добивање на согласноста од член 38 став (2)
на овој закон, а доколку не е издадена согласност и не е доставено известување за
констатирани недостатоци на урбанистичкиот план, по истекот на рокот за издавање
на согласност утврден во член 38 став (2) на овој закон, да го достави предлогот на
планот во електронска форма преку информацискиот систем е-урбанизам, до
Советот на општината, општината во Градот Скопје и Градот Скопје а претседателот
на Советот е должен предлогот на планот да го стави на првата наредна седница на
Советот, а Советот е должен да одлучи по истиот на истата седница.''

Предлогот за изменување на предложенот дневен ред со симнување на
точката ''11'' беше ставен на гласање и усвоен со 14 гласа ''ЗА'' и 11 гласа
''ПРОТИВ''.

Претседателот на Советот констатираше дека точката ''11'' е симната од
предложениот дневен ред, а точките ''12'', ''13'' и ''14'' ќе бидат разгледувани како
точки ''11'', ''12'' и ''13''.

За работата на седницата со 25 гласа ''ЗА'' беше усвоен следниот:

Д  Н  Е  В  Е  Н    Р  Е  Д

1. Предлог - Заклучок за усвојување на извештајот за редовноста на членовите
на Советот на Општина Гази Баба, во постојаните комисии на Советот на
Општина Гази Баба, за период ноември 2017 - октомври 2019 година;

2. Предлог - Заклучок за усвојување на извештајот за остварување на приходите
и извршување на расходите на Буџетот на Општина Гази Баба, за периодот
јануари - септември 2019 година;

3. Предлог - Програма за изменување на Програмата за урбано планирање ''Ф''
на Општина Гази Баба за 2019 година;

4. Предлог - Програма за изменување на Програмата за локален економски
развој на Општина Гази Баба за 2019 година;

5. Предлог - Одлука за изменување и дополнување на Буџетот на Општина Гази
Баба за 2019 година;

6. Предлог - Одлука за изменување на Одлуката за одобрување на финансиско
учество на Општина Гази Баба во проект - "Изградба на примарна и
секундарна водоводна мрежа за село Раштак - крак 1 и крак 7 - ниска зона";

7. Предлог - Одлука за давање согласност на Одлуката за усвојување на
Програмата за одржување на јавната чистота и зеленилото на јавните
површини, на подрачјето на Општина Гази Баба за 2020 година;

8. Предлог - Одлука за давање согласност на Одлуката за усвојување на
Програмата за водоснабдување на населените места во руралниот дел на
Општина Гази Баба за 2020 година;

9. Предлог - Одлука за давање согласност на Одлуката за усвојување на
Програмата за капитални инвестиции за набавка на возила за оддржување на
јавната чистота и зеленилото на јавните површини, на подрачјето на Општина
Гази Баба за 2020 година;

10.Предлог - Програма за одржување на комуналната чистота и реализација на
проекти од комуналната инфраструктура, преку ангажирање на невработени
лица за потребите на Општина Гази Баба за 2020 година;

11.Предлог - Одлука за примање и давање на трајно користење на движни
ствари на ООУ "Вера Јоциќ" - Скопје;

12.Предлог - Одлука за давање согласност на Одлуката за усвојување на Планот
за снабдување со вода за пиење во вонредни околности; и

13.Расправа околу загадувањето на амбиенталниот воздух во Општина Гази Баба.

ПРВА ТОЧКА: Предлог - Заклучок за усвојување на извештајот за
редовноста на членовите на Советот на Општина Гази Баба, во постојаните
комисии на Советот на Општина Гази Баба, за период ноември 2017 - октомври
2019 година.

Претседателот на статутарно-правната комисија - Александар Трајковски,
поднесе извештај од седницата одржана на 13.11.2019 година.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Даде краток осврт на поднесениот извештај и истакна дека е очигледно
поредовното присуство на седниците на постојаните комисии од страна на
советниците од советничката група на ВМРО-ДПМНЕ и коалицијата ''За подобра
Македонија'', чие учество впрочем во повеќенаврати го обезбедувале кворумот за
работа на комисиите. Очигледно е отсуството на колегите од советничката група на
коалиција предводена од СДСМ во работата на седниците на комисиите.

Градоначалник на Општина Гази Баба - Борис Георгиевски:
Укажа на фактот да се биде советник во совет на општина има права но и

обврски. Упати прашање до советниците за нивниот личен ангажман и конкретни
чекори за подобрување на состојбите во општината и упати забелешка на
необразложените причини за симнување на точката 11 од предложениот дневен ред.

Во понатамошниот тек на дискусијата во расправата учествуваа членовите на
советот: Александар Трајковски (коалиција ''За подобра Македонија''), м-р Мартин
Ристов (коалиција предводена од СДСМ), Милица Бубало (коалиција предводена од
СДСМ, Елизабета Стојменова (коалиција ''За подобра Македонија''), Претседателот
на Совет - Тони Бојковски и Градоначалникот на Општина Гази Баба.

Претседателот на Советот го заклучи претресот по точката и истата ја стави
на гласање.

Советот го усвои Заклучокот за усвојување на извештајот за редовноста на
членовите на Советот на Општина Гази Баба, во постојаните комисии на Советот на
Општина Гази Баба, за период ноември 2017 - октомври 2019 година, со 25 гласа
''ЗА''.

ВТОРА ТОЧКА: Предлог - Заклучок за усвојување на извештајот за
остварување на приходите и извршување на расходите на Буџетот на Општина
Гази Баба, за периодот јануари - септември 2019 година.

Претседателот на комисијата за финансии и Буџет - д-р Сашо Кутлешовски,
поднесе извештај од седницата одржана на 13.11.2019 година.

Претседателот на Советот отвори претрес по точката.

Член на Совет - д-р Сашо Кутлешовски (коалиција ''За подобра Македонија''):

Даде детален коментар на извештајот за остварување на приходите и
извршување на расходите на Буџетот на Општина Гази Баба, за периодот јануари -
септември 2019 година, поединечно по ставки како на приходната така и на
расходната страна во буџетот, со посебен критички осврт на ставките кои се
однесуваат на советот, градоначалникот, капиталните трошоци, поддршка на
локалниот економски развој, заштита на животната средина, заштита и спасување и
друго.

Градоначалник на Општина Гази Баба - Борис Георгиевски:

Истакна дека на 27.11.2019 година ќе има презентација на оствареното во
двегодишниот период и притоа советот ќе се увери дека досега ниту еден
Градоначалник немал подобри резултати на половина од својот мандат. Го потсети
советот дека доколку не се одолголекуваше донесувањето на ребалансот, ќе имаше
уште подобри резултати. Сите доспеани обврски кон општината ќе бидат исплатени и
за напомена укажа дека наследил долгови од околу 2,5 милиони евра од својот
претходник, што не é за занемарување. Критики се добродојдени но мора да се прави
разлика помеѓу апсолутни и реални бројки.

Во понатамошниот тек на дискусијата во расправата учествуваа претставникот
од општинската администрација - Сашо Трајков, Претседателот на Совет - Тони
Бојковски и членовите на советот: Андреа Најденовски (коалиција ''За подобра
Македонија''), Александар Трајковски (коалиција ''За подобра Македонија''), м-р
Живко Белчев (коалиција ''За подобра Македонија'') и д-р Сашо Кутлешовски
(коалиција ''За подобра Македонија'').

Претседателот на Советот го заклучи претресот по точката и истата ја стави
на гласање.

Советот го донесе Заклучокот за усвојување на извештајот за остварување на
приходите и извршување на расходите на Буџетот на Општина Гази Баба, за
периодот јануари - септември 2019 година, со 22 гласа ''ЗА''.

Член на Совет - Елизабета Стојменова (коалиција ''За подобра Македонија''):

Со поддршка од 5 советници побара пауза од 1 час.

Претседател на Совет -Тони Бојковски:

Констатираше дека се исполнети условите во согласност со Деловникот и
даде пауза од 1 час.

По паузата.

ТРЕТА ТОЧКА: Предлог - Програма за изменување на Програмата за
урбано планирање ''Ф'' на Општина Гази Баба за 2019 година.

Претседателот на комисијата за урбанизам, комунални работи, сообраќај и
заштита на животната средина - Андреа Најденовски, поднесе извештај од
седницата одржана на 13.11.2019 година.

Претседателот на Советот отвори претрес по точката.

Член на Совет - Андреа Најденовски (коалиција ''За подобра Македонија''):

Истакна дека по претходно барање до стручните служби да достават
образложение на предложените измени на Програмата за урбано планирање ''Ф'' на
Општина Гази Баба за 2019 година, добиена е приоритетна листа на улици за
ревитализација и асфалтирање, која листа не é дел од текстот на Предлог-
Програмата предмет на расправа и од тие причини неможе да се интервенира
амандмански во самиот текст. Во однос на доставената приоритетна листа му
предложи на советот да донесе соодветен заклучок се со цел да се избришат некои
улици кои веќе се направени а сеуште се дел од таа приоритетна листа. Побара од
надлежнот сектор до следната седница да достави пречистена приоритетна листа
без улици кои веќе се средени.

Претседател на Совет -Тони Бојковски:

Упати сугестија да се завршат улиците опфатени со одлука на Влада од
периодот на поплавите кои ја зафатија општината во 2016 година.

Во понатамошниот тек на дискусијата во расправата учествуваа
претставникот од општинската администрација - Сашо Трајков, Претседателот на
Совет - Тони Бојковски и членовите на советот: Елизабета Стојменова (коалиција
''За подобра Македонија''), Дијана Илиевска (коалиција ''За подобра Македонија''),
Андреа Најденовски (коалиција ''За подобра Македонија''), Александар Трајковски
(коалиција ''За подобра Македонија''), Слаѓана Симеонова - Василковска (коалиција
предводена од СДСМ) и д-р Сашо Кутлешовски (коалиција ''За подобра
Македонија'').

Коментар од стручната служба:

Членот на Совет - Андреа Најденовски (коалиција ''За подобра Македонија'')
во својата дискусија упати укажување до надлежниот сектор дека при подготовка на
Предлог-Програмата за урбано планирање ''Ф'' на Општина Гази Баба за 2020
година, посебно да внимаваат улиците со конкретен назив кои треба да се
ревитализираат, тампонираат и асфалтираат да бидат наведени во текстот на

Предлог-Програмата а не како што е тоа случај досега да се наведуваат паушално
на лист хартија. Во спротивно, доколку тоа не се случи, оваа и сите останати
Предлог-Програми за 2020 година, вклучително и Предлог-Буџетот за 2020 година
нема да бидат донесени.

Претседателот на Советот го заклучи претресот по точката и истата ја стави
на гласање.

Советот ја донесе Програмата за изменување на Програмата за урбано
планирање ''Ф'' на Општина Гази Баба за 2019 година, со 18 гласа ''ЗА''.

ЧЕТВРТА ТОЧКА: Предлог - Програма за изменување на Програмата за
локален економски развој на Општина Гази Баба за 2019 година.

Претседателот на комисијата за локален економски развој - м-р Мартин
Ристов, поднесе извештај од седницата одржана на 13.11.2019 година.

Претседателот на Советот отвори претрес по точката.

Во расправата учествуваа членовите на советот: м-р Живко Белчев (коалиција
''За подобра Македонија'') и Александар Трајковски (коалиција ''За подобра
Македонија'').

Претседателот на Советот го заклучи претресот по точката и истата ја стави
на гласање.

Советот ја донесе Програмата за изменување на Програмата за локален
економски развој на Општина Гази Баба за 2019 година, со 20 гласа ''ЗА''.

ПЕТТА ТОЧКА: Предлог - Одлука за изменување и дополнување на
Буџетот на Општина Гази Баба за 2019 година.

Претседателот на Советот отвори претрес по точката.

Во расправата учествуваа претставникот од општинската администрација -
Марика Зафировска и членовите на советот: м-р Живко Белчев (коалиција ''За
подобра Македонија'') и Александар Трајковски (коалиција ''За подобра Македонија'').

Претседателот на Советот го заклучи претресот по точката и истата ја стави
на гласање.

Советот ја донесе Одлуката за изменување и дополнување на Буџетот на
Општина Гази Баба за 2019 година, со 20 гласа ''ЗА''.

ШЕСТА ТОЧКА: Предлог - Одлука за изменување на Одлуката за
одобрување на финансиско учество на Општина Гази Баба во проект -
"Изградба на примарна и секундарна водоводна мрежа за село Раштак - крак 1
и крак 7 - ниска зона".

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за изменување на Одлуката за одобрување на
финансиско учество на Општина Гази Баба во проект - "Изградба на примарна и
секундарна водоводна мрежа за село Раштак - крак 1 и крак 7 - ниска зона", со 20
гласа ''ЗА''.

СЕДМА ТОЧКА: Предлог - Одлука за давање согласност на Одлуката за
усвојување на Програмата за одржување на јавната чистота и зеленилото на
јавните површини, на подрачјето на Општина Гази Баба за 2020 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за давање согласност на Одлуката за усвојување
на Програмата за одржување на јавната чистота и зеленилото на јавните површини,
на подрачјето на Општина Гази Баба за 2020 година, со 20 гласа ''ЗА''.

ОСМА ТОЧКА: Предлог - Одлука за давање согласност на Одлуката за
усвојување на Програмата за водоснабдување на населените места во
руралниот дел на Општина Гази Баба за 2020 година.

Претседателот на Советот отвори претрес по точката.

Во расправата учествуваа в.д директорот на ЈКП ''Гази Баба - 2007'' - Скопје -
Влатко Митовски и членот на советот - Дијана Илиевска (коалиција ''За подобра
Македонија'').

Претседателот на Советот го заклучи претресот по точката и истата ја стави
на гласање.

Советот ја донесе Одлуката за давање согласност на Одлуката за усвојување
на Програмата за водоснабдување на населените места во руралниот дел на
Општина Гази Баба за 2020 година, со 20 гласа ''ЗА''.

ДЕВЕТА ТОЧКА: Предлог - Одлука за давање согласност на Одлуката за
усвојување на Програмата за капитални инвестиции за набавка на возила за
оддржување на јавната чистота и зеленилото на јавните површини, на
подрачјето на Општина Гази Баба за 2020 година.

Претседателот на Советот отвори претрес по точката.

Во расправата учествуваа членовите на советот - Александар Трајковски
(коалиција ''За подобра Македонија''), Андреа Најденовски (коалиција ''За подобра
Македонија''), м-р Живко Белчев (коалиција ''За подобра Македонија''), Милица
Бубало (коалиција предводена од СДСМ), Дејан Димитровски (коалиција предводена
од СДСМ), Претседателот на Совет - Тони Бојковски, Градоначалникот на Општина
Гази Баба и в.д директорот на ЈКП ''Гази Баба - 2007'' - Скопје - Влатко Митовски.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за давање согласност на Одлуката за усвојување
на Програмата за капитални инвестиции за набавка на возила за оддржување на
јавната чистота и зеленилото на јавните површини, на подрачјето на Општина Гази
Баба за 2020 година, со 20 гласа ''ЗА''.

ДЕСЕТА ТОЧКА: Предлог - Програма за одржување на комуналната
чистота и реализација на проекти од комуналната инфраструктура, преку
ангажирање на невработени лица за потребите на Општина Гази Баба за 2020
година.

Претседателот на Советот отвори претрес по точката.

Во расправата учествуваа членовите на советот: Александар Трајковски
(коалиција ''За подобра Македонија'') и м-р Живко Белчев (коалиција ''За подобра
Македонија''), Претседателот на Совет - Тони Бојковски, Градоначалникот на
Општина Гази Баба и в.д директорот на ЈКП ''Гази Баба - 2007'' - Скопје - Влатко
Митовски.

Претседателот на Советот го заклучи претресот по точката и истата ја стави
на гласање.

Советот ја донесе Програмата за одржување на комуналната чистота и
реализација на проекти од комуналната инфраструктура, преку ангажирање на
невработени лица за потребите на Општина Гази Баба за 2020 година, со 20 гласа
''ЗА''.

ЕДИНАЕСЕТТА ТОЧКА: Предлог - Одлука за примање и давање на трајно
користење на движни ствари на ООУ "Вера Јоциќ" - Скопје.

Претседателот на Советот отвори претрес по точката.

Во расправата учествуваа членовите на советот: Александар Трајковски
(коалиција ''За подобра Македонија''), м-р Живко Белчев (коалиција ''За подобра
Македонија''), м-р Мартин Ристов (коалиција предводена од СДСМ) и директорот на
ООУ "Вера Јоциќ" - Скопје - Јане Тасев.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за примање и давање на трајно користење на
движни ствари на ООУ "Вера Јоциќ" - Скопје, со 19 гласа ''ЗА''.

ДВАНАЕСЕТТА ТОЧКА: Предлог - Одлука за давање согласност на
Одлуката за усвојување на Планот за снабдување со вода за пиење во
вонредни околности.

Претседателот на Советот отвори претрес по точката.

Во расправата учествуваа членот на советот - Дијана Илиевска (коалиција ''За
подобра Македонија''), Градоначалникот на Општина Гази Баба, в.д директорот на
ЈКП ''Гази Баба - 2007'' - Скопје - Влатко Митовски и Претседателот на Совет - Тони
Бојковски.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за давање согласност на Одлуката за усвојување
на Планот за снабдување со вода за пиење во вонредни околности, со 19 гласа
''ЗА''.

ТРИНАЕСЕТТА ТОЧКА: Расправа околу загадувањето на амбиенталниот
воздух во Општина Гази Баба.

Претседателот на Советот отвори расправа по точката.

Член на Совет - Андреа Најденовски (коалиција ''За подобра Македонија''):

Истакна дека две години колку што е мандатот на Градоначалникот и  Советот
на Општина Гази Баба, декларативно се говори дека сите се залагаат за заштита на
амбиенталниот воздух но ништо конкретно не é сторено од страна на Општина Гази
Баба. Истовремено најави се со цел да бидат подготвени и Градоначалникот и
општинската администрација, дека при подготовката на Предлог-Буџетот за 2020
година ќе се предложат значително повеќе средства во програмата за заштита на
животната средина и природата, за гасификација на општината, за топловодно
греење во сите населби во општината, каде има техничка можност за спроведување
на топловодно греење од ЕЛЕМ. Како совет ќе се подржи секој чекор од
Градоначалникот на Општина Гази Баба во таа насока.

Градоначалник на Општина Гази Баба - Борис Георгиевски:

Даде краток осврт околу процесот на гасификација на ниво на Град Скопје кој
пред година ипол формираше посебно јавно претпријатие за гасификација и
топловодно греење. Истакна дека општината има проект за 21 зграда во населба
Хиподром и индивидуални куќи во населба Триангла и Маџари 1, премостување кај
ООУ Наум Наумовски-Борче а кои се однесуваат на приклучување на топловодното
греење од ЕЛЕМ во населбите во општината каде сеуште нема топловодно греење.
Заложбата е по завршување на грејната сезона - 15 април 2020 година за овие
згради и куќи да се отпочне постапка за приклучување, со претходна промена на
тарифникот за услуги на ЕЛЕМ, кој досега предизвикуваше многу проблеми кај
граѓаните во однос на потрошена и наплатена топлинска енергија. Во подготовка е
акционен план и формирање на заеднички тимови во координација со инспекциската
служба на општината, инспекторатот на Град Скопје, ЈКП Гази Баба - 2007 - Скопје и
МВР кои постојано ќе бидат присутни на терен. До советот по електронски пат ќе
биде доставен и регистарот на загадувачи во општината.

Претседател на Совет -Тони Бојковски:

Истакна дека е неопходно пошумување во општината. Резултатите се
поразителни и никој не реагира на бесправната сеча на Скопска Црна Гора по 100
кубни метри дневно. Сите знаат кој го прави тоа и никој не реагира, што е
неразбирливо. Мора прво да се спречи бесправната сеча а потоа да се говори за
пошумување. Бесправната сеча беше еден од клучните фактори за време на
поплавите во 2016 година. Постојано има дебати и состаноци од кои произлегуваат
многу идеи, но во практика од имплементација на тие предлози и идеи нема ништо.

Предлог за конкретни мерки: Итно спречување на бесправната сеча,
пошумување со родни дрва кои успеваат на ова поднебје (на пример вишна) кои ќе
доведат до поголемо присуство на граѓаните поради берба на плодовите кои од
друга страна ќе ја намалат бесправната сеча поради поголемо присутво на
населението, како и реализација на проектите за топловодно греење низ општината.

Член на Совет - Дејан Димитровски (коалиција предводена од СДСМ):

Го образложи својот став и видување дека на планот на спречување на
загадувањето на амбиенталниот воздух во Град Скопје, битката е загубена од
поодамна. Тоа на што може да се даде фокус е со конкретни мерки и активности да
се задржи нивото на загадување барем до определено ниво.

Предлог за конкретни мерки: Да се зајакнат капацитетите на инспекциската
служба на општината преку зголемување на бројот на комунални редари и
комунални инспектори и да има дежурна телефонска линија за пријавување која би
функционирала 24 часа. Понатаму, под итно донесување на Закон за комунална
полиција со кој би се зголемиле овластувањата на инспекторите и комуналните
редари.

Член на Совет - Александар Трајковски (коалиција ''За подобра Македонија''):

Го презентираше извештајот на европската агенција за животната средина во
делот кој се однесува на Република Македонија, а со кој уште еднаш се потврдува
дека сме први во Европа по аерозагадувањето, како главен фактор за смртност кај
населението.

Предлог за конкретни мерки: Да се зголемат средствата предвидени за
гасификација на општината и програмата за заштита на животната средина и
природата, и да се зголеми реализацијата на средствата со конкретни активности и
мерки за спречување на загадувањето а не како досега до трет квартал - септември
да нема никаква реализација на програмата за заштита на животната средина и
природата. Понатаму, да се формираат тимови во кои доброволно ќе бидат
вклучени и советниците кои постојано ќе бидат на критичните места во општината.

Член на Совет - м-р Живко Белчев (коалиција ''За подобра Македонија''):

Презентираше извадоци од интервју за дневен весник на сегашниот
Градоначалник на Општина Гази Баба во пресрет на Локалните избори 2017 година,
во делот на причините кои довеле до загадување на амбиенталниот воздух:
неодговорното градење, уништување на зелените површини, бесправната сеча итн.,
како и краткорочни и долгорочни мерки кои ќе се превземат по изборите.

Член на Совет - м-р Мартин Ристов (коалиција предводена од СДСМ):

Истакна дека од оваа говорница пред овој совет треба да произлезат
конкретни предлози и мерки за спречување на загадувањето на амбиенталниот
воздух. Во досегашниот тек на дискусиите освен од Претседателот на Совет и
колегата Дејан Димитровски, не се предложија конкретни мерки. Ова е надпартиско
и пред се државно прашање. Град Скопје има таква местоположба сместена во
котлина и на сето тоа ако се додаде и неконтролираното градење, доведе до
енормно загадување на амбиенталниот воздух. Мора прво да почнеме од себе
односно што треба секој од нас кај себе да промени во насока на промена на
навиките во општеството во делот на заштита на животната средина.

Член на Совет - Благе Данев (коалиција ''За подобра Македонија''):

Предлог за конкретна мерка: Околу пошумувањето мора првенствено да се
делува во месните заедници преку организирано доделување на садници.

Член на Совет - Ристо Донев (коалиција ''За подобра Македонија''):

Предлог за конкретна мерка: Потребно е да се исчистат каналите и да се
засадат багремови насади.

Претставник од општинската администрација - Трајан Петровски:

Даде осврт на човечкиот потенцијал со кој располага секторот за иснпекциски
работи на општината, кој во делот на заштита на амбиенталниот воздух располага
со 1 инспектор за животна средина, 1 комунален инспектор и 4 комунални редари.

Коментар од стручната служба:

Во текот на расправата а согласно водените дискусии на предлог на
Претседателот на Советот произлезе неформален (не беше ставен на гласање)
заеднички заклучок: Без одлагање да се превземат сите неопходни мерки во насока
на спречување на бесправната сеча низ општината, првенствено на Скопска Црна
Гора.

Дневниот ред беше исцрпен, Претседателот на Советот - Тони Бојковски ја
заклучи Триесет и втората седница на Советот на Општина Гази Баба, во 19,30
часот.

ПРЕТСЕДАТЕЛ
НА СОВЕТ НА ОПШТИНА ГАЗИ БАБА,

Тони Бојковски

* аудио записот од седницата е составен дел на записникот


